
Tokiko gobernu Batzarrak, 2016ko maiatzaren 24an, honako erabakiak hartu zituen:

2016ko  urtarrilaren  30ean  argitaratu  zuen  Donostiako  Udalak  Gipuzkoako  Aldizkari
Ofizialean, irabazi asmorik gabeko entitate edo elkarteei laguntza emateko 2016. urteko
diru laguntzen deialdia. Deialdi horretan jasotzen dira Euskara Zerbitzuak  Donostiako
Euskararen  Plan  Orokorra  (2015-2019)  garatzeko  edota  osatzeko  2016.  urtean
jarduerak eta egitasmoak antolatzen dituzten irabazi asmorik gabeko elkarteentzako diru
laguntzak emateko oinarri espezifikoak.

2016.  urteko deialdian bi  atal  berezitu dira:  bata,  auzoetako plan integralak,  25.000
eurorekin hornitua, eta bestea, jarduera zehatzak, 12.525,35 eurorekin hornitua. Kasu
honetan, jarduera zehatzei zuzendutakoa bakarrik egin da.

Oinarrietan ezarritako baldintzak betetzen dituzten eskariak aztertu eta diru laguntzen
banaketa  egiteko  erabilitako  irizpideak  kontuan  harturik,  irabazi  asmorik  gabeko
elkarteen  emakidak  zehaztu  dira,  oinarri  orokorretako  III.  atalean  zehaztatutako
prozedurari  jarraiki.  Horrela,  izapidegileak  eskaerak  baloratu  ondoren,  Balorazio
Batzordeak dagozkion txostenak egin ditu. Espedientearen eta Balorazio Batzordearen
txostenen argitan izapidegileak behin-behineko proposamenak egin ditu.

Oinarri  orokorretako  9.  artikuluan  zehaztutakoarekin  bat,  behin-behineko  ebazpen
proposamena  egin  ondoren  interesatuei  jakinarazi  eta  10  eguneko  epea  eman  zaie
egoki iritzitako alegazioak aurkezteko. 

Epe horretan ez da alegaziorik aurkeztu.

Azterketa eta ondorioak Balorazio Batzordeak eginiko txostenean jasotzen dira.

Horrenbestez,  2016  Hiriburutzako,  Kulturako,  Euskarako  eta  Hezkuntzako  zinegotzi
ordezkariak,  Donostiako Udaleko Tokiko  Gobernu Batzarrari  proposatzen dio  honako
erabaki hauek onar ditzala

ERABAKIAK:

1) Ondorengo elkarteei  taulan azaltzen diren diru laguntzak ematea, 2016ko 
urtarrilaren 30eko GAOn argitaratutako irabazi asmorik gabeko entitate edo elkarteei 
laguntza emateko 2016 urteko diru laguntzen 8. eranskinean, Euskara Zerbitzuaren 
deialdiari, jarduera zehatzei, dagozkienak.

IFK Elkartea Proiektua Pun
tua
k

Diru laguntza

G75001263 106.8FM  TTAN
TTAKUN  EUSKARA
ELKARTEA

Ttan ttakun irratia 71 3.980,68 €

G20511911 ANTXETA
TTANTTAKUN
AISIALDI ELKARTEA

Euskara sustatzeko urteko plana 65 1.220,36 €

G20070835 ARRANO  BELTZA
EUSKAL TOKIA

bertsolaritza 47 331,24 €

G20461190 GIPUZKOAKO
BERTSOZALE
ELKARTEA

Donostiako bertso eskola 54 506,86 €

G20772513 HIK  HASI  EUSKAL
HEZIKETARAKO
ELKARTEA

Udako topaketa pedagogikoak 47 3.486,73 €

G20623047 TXIRAIN ELKARTEA 2105eko kultur ekintzak 48 217,92 €

G20539185 TALLER  DE  ARTES
ESCÉNICAS  DE
DONOSTIA-AET

Formación  integral  de  actores  y
actrices

35 438,75 €

G20736377 ZURRIOLA  ANTZERKI
ESKOLA

Zurriola  antzerki  eskolaren  urteko
programa

61 1.761,69 €

G20869772 GKE PAUSUMEDIA Euskalakari donostia 37 581,12 €

GUZTIRA 12.525,35 €

2) Erabaki hau Udaleko Web gunean eta udal iragarki-oholean argitaratzea.

3) Finantza Zuzendaritzaren Diruzaintza  Burutzak  onarpena eman diezaiola kopuru
horiek ordaintzeari diru laguntzak arautzeko oinarrietan jarritako eran. Hau da, diru
laguntzaren %70 behin betiko emakida onartzen den unean bertan ordainduko da,
arauzko izapideen  arabera,  eta  gainontzeko  %30a diruz  lagundutako programaren
edo  jardueraren  zuriketa  egiterakoan.  Zuriketa  hau  diru  laguntzen  deialdiaren  16.
artikuluan jasotzen den dokumentuen bidez egin beharko da 2017ko urtarrilaren 31
baino lehen.

4) Gastua (12,525,35  €)  2016ko  gastuen Aurrekontu  Orokorreko Euskara  Zerbitzuko
481.01 kontu sailari egoztea

Eta hala jakinarazten dizut, jakin dezazun eta behar diren ondorioetarako, eta adierazten
dizut erabaki  honek amaiera ematen diola  administrazio-bideari  eta  hortaz honen aurka
birjarpeneko errekurtsoa jarri ahal izango duzula Tokiko Gobernu Batzordearen aurrean eta
horretarako hilabeteko epea duzu, edo bestela zuzenean aurkatu dezakezu, bi hilabeteko
epean, Donostiako Epaitegi Administrazioarekiko Auzietarako aurrean.

Esandako epeak jakinarazpena argitaratu eta hurrengo egunetik hasiko dira.

Donostian, 2016ko maiatzaren 19an

EUSKARA ZERBITZUAREN BURUA

Iz.: Edurne Otamendi Garmendia


